
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

Թիվ  ------- Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ  ՕԳՏԱԳՈՐԾՄԱՆԸ ԳՈՒՅՔ ՀԱՆՁՆԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի դրույթները՝ Հայաստանի Հանրապետության կառա-վարությունը  որոշում է.

Թույլատրել Հայաստանի Հանրապետության կառավարությանն առընթեր Հայաստանի Հանրապետության ոստիկանությանը՝ մինչև Հայաստանի Հանրապետության քննչական կոմիտեի շենքային պայմանների բարելավումը Հայաստանի Հանրապետության քննչական կոմիտեի  օգտագործմանը հանձնել նրա ծառայողների կողմից փաստացի զբաղեցրած՝ Հայաստանի Հանրապետության ոստիկանությանն ամրացված վարչական շենքերի աշխատասենյակները`  համաձայն հավելվածի: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

           ՎԱՐՉԱՊԵՏ
                  
   

                         Հ. ԱԲՐԱՀԱՄՅԱՆ
   -------------------- 2015թ.

                                                                                                 ք. Երևան
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության քննչական կոմիտեի օգտագործմանը գույք հանձնելու մասին» ՀՀ կառավարության որոշման նախագծի

1. Անհրաժեշտությունը. Նախագիծը նախապատրաստվել է ՀՀ կառավարության 2014 թվականի դեկտեմբերի 11-ի «Հայաստանի Հանրապետության քննչական կոմիտեին գույք հանձնելու մասին» թիվ 1403-Ա որոշման 4-րդ կետի պահանջների ապահովման և ՀՀ վարչապետի 03.04.2015թ. N 02/16.8/5352-15 հանձնարարականի կատարման նպատակով:
2. Առաջարկվող կարգավորման բնույթը
Հայաստանի Հանրապետության ոստիկանության կողմից դեռևս 2015 թվականի մարտի 30-ի թիվ 11/532 գրությամբ առաջարկվել է մինչև ՀՀ քննչական կոմիտեի շենքային պայմանների բարելավումը թույլատրել ՀՀ քննչական կոմիտեի ծառայողների կողմից փաստացի զբաղեցրած՝ ՀՀ ոստիկանությանն  ամրացված վարչական շենքերի աշխատասենյակների օգտագործումը:

Նշված առաջարկությունը սահմանված կարգով ներկայացված է սույն նախագծով:
3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.

Նախագիծը մշակվել է ՀՀ ոստիկանության իրավաբանական և տնտեսական վարչությունների  կողմից:
   4. Ակնկալվող արդյունքը.
Նախագծի ընդունման արդյունքում կլուծվի ՀՀ քննչական կոմիտեի ստորաբաժա-նումների ծառայողների կողմից ՀՀ ոստիկանությանն ամրացված շենքերի աշխատա-սենյակների փաստացի զբաղեցման իրավական կարգավորման խնդիրը:  

ՀՀ ՈՍՏԻԿԱՆՈւԹՅՈՒՆ
ՏԵՂԵԿԱՆՔ
«Հայաստանի Հանրապետության քննչական կոմիտեի օգտագործմանը գույք հանձնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտության առկայության կամ բացակայության մասին
«Հայաստանի Հանրապետության քննչական կոմիտեի օգտագործմանը գույք հանձնելու մասին» ՀՀ կառավարության որոշման նախագծի ընդունման կապակցու-թյամբ այլ իրավական ակտերում փոփոխություն կատարելու անհրաժեշտություն չի առաջանա: 
ՏԵՂԵԿԱՆՔ
 «Հայաստանի Հանրապետության քննչական կոմիտեի օգտագործմանը գույք հանձնելու  մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների էական ավելացման կամ նվազեցման մասին 
«Հայաստանի Հանրապետության քննչական կոմիտեի օգտագործմանը գույք հանձնելու մասին» ՀՀ կառավարության որոշման նախագծի ընդունման կապակցու-թյամբ ՀՀ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:
ՀՀ ՈՍՏԻԿԱՆՈՒԹՅՈՒՆ
